
ՀԲՄ-2015-109
	«Մինչև երկու տարեկան երեխայի խնամքի  նպաստը նշանակելու և վճարելու կարգը հաստատելու մասին» ՀՀ կառավարության որոշման նախագծի (այսուհետ` Նախագիծ)  վերաբերյալ Հայաստանի բանկերի միությունը ունի հետևյալ առաջարկությունները`
· Նախագծի Հավելված N 1-ի 4-րդ կետի 3-րդ ենթակետը շարադրել հետևյալ խմբագրությամբ` 

«3) ծնողի անձը հաստատող փաստաթուղթը, հանրային ծառայությունների համա​րա​նիշը կամ հանրային ծառայությունների համարանիշ չստանալու մասին տեղեկանքը,»,
	Չի ընդունվել:
	Նախագծի Հավելված N 1-ի 4-րդ կետի 3-րդ ենթակետով սահմանվում է ՏԲ ներկայացվող տեղեկատվությունը (փաստաթղթերը): նախագծի 4-րդ կետի 1-ին ենթակետի «բ» պարբերության համաձայն՝ ծնողի հանրային ծառայությունների համա​րա​նիշը ներառվում է դիմումում (ինքնաշխատ եղանակով բեռնվելու է ԲՊՌ-ից):

	
	
	· Նախագծի Հավելված N 1-ի 7-րդ կետի 7-րդ ենթակետը շարադրել հետևյալ խմբագրությամբ` 

«7) դիմումը ներկայացրել է այլ անձ, սակայն ընտրված է խնամքի նպաստը վճարելու կանխիկ եղանակը, բացառությամբ այն դեպքի, երբ դիմումին կից ներկայացվել է խնամքի նպաստը կանխիկ եղանակով դիմումատուին վճարելու վերաբերյալ նոտարական կարգով վավերացված լիազորագիր:»,
	Ընդունվել է:
	Կետը խմբագրվել է:

	
	
	· Նախագծի Հավելված N 1-ի 13-րդ կետի ա) ենթակետում «համարանիշը» բառից հետո ավելացնել «կամ հանրային ծառայությունների համարանիշ չստանալու մասին տեղեկանքի համարը»,
	Ընդունվել է:
	Կետը խմբագրվել է:

	
	
	· Նախագծի Հավելված N 1-ի 14-րդ կետի 1-ին և 2-րդ ենթակետերում «վեց ամսվա» բառերը փոխարինել «12 ամսվա» բառերով, քանի որ «Պետական նպաստների մասին» ՀՀ օրենքի (այսուհետ` Օրենք)  28-րդ հոդվածի 4-րդ և 5-րդ մասերով սահմանված է 12 ամսյա ժամկետ և Օրենքով ավելի կարճ ժամկետներ սահմանելու իրավունք ՀՀ կառավարությանը չի վերապահված, 
	 Չի ընդունվել:
	Ներկայացվող նախագիծը մշակվել է՝ հաշվի առնելով 2015 թվականի նոյեմբերի 24-ին ընդունված օրենքը: Օրենքի համաձայն՝ 7-րդ գլուխը շարադրվում է նոր խմբագրությամբ: Համաձայն նոր խմբագրությամբ օրենքի 28-րդ հոդվածի 2-րդ մասի՝ Խնամքի նպաստը նշանակվում է.

1) խնամքի արձակուրդը սկսելու ամսվան հաջորդող ամսվա 1-ից՝ եթե դիմումը եւ անհրաժեշտ փաստաթղթերը ներկայացվել են խնամքի արձակուրդը սկսելու ամսվան հաջորդող ամսվա 1-ից հետո՝ վեց ամսվա ընթացքում. 

2) դիմելու ամսվան հաջորդող ամսվա 1-ից, եթե դիմումը եւ անհրաժեշտ փաստաթղթերը ներկայացվել են խնամքի արձակուրդը սկսելու ամսվան հաջորդող ամսվա 1-ից վեց ամիս հետո: 

	
	
	· Նախագծի Հավելված N 1-ի 21-րդ կետի 3-րդ ենթակետը շարադրել հետևյալ խմբագրությամբ` 

«3) ծնողի անձը հաստատող փաստաթուղթը, հանրային ծառայությունների համա​րա​նիշը կամ հանրային ծառայությունների համարանիշ չստանալու մասին տեղեկանքը,»,
	Չի ընդունվել:
	Տես 4-րդ կետի 3-րդ ենթակետի հիմնավորումը:

	
	
	· Նախագծի Հավելված N 1-ի 30-րդ կետի 2-րդ ենթակետից հանել «կամ լիազորագիրը տալու ամսվան հաջորդող վեցերորդ ամսվանից հետո՝ այդ ժամկետը լրանալու օրվան հաջորդող ամսվա 1-ից» բառերը, իսկ 3-րդ ենթակետի  «6» բառը փոխարինել «12» բառով` համապատասխանեցնելով Օրենքի 28-րդ հոդվածի պահանջներին,
	Չի ընդունվել:
	Ներկայացվող նախագիծը մշակվել է՝ հաշվի առնելով 2015 թվականի նոյեմբերի 24-ին ընդունված օրենքը: 30-րդ կետի 2-րդ ենթակետի դրույթները համապատասխանում է նոր խմբագրությամբ օրենքի 28.1-ին հոդվածի 3-րդ մասին:

	
	
	· Նախագծի Հավելված N 1-ի 34-րդ կետում «վեց» բառը փոխարինել «12» բառով` համապատասխանեցնելով Օրենքի 28-րդ հոդվածի պահանջներին,
	Չի ընդունվել:
	Ներկայացվող նախագիծը մշակվել է՝ հաշվի առնելով 2015 թվականի նոյեմբերի 24-ին ընդունված օրենքը և համապատասխանում է նոր խմբագրությամբ օրենքի դրույթներին:

	
	
	· Նախագծի Հավելված N 2-ի 7-րդ կետի 1-ին ենթակետում «եթե ավելի կարճ ժամկետներ նախատեսված չեն օրենքով կամ այլ նորմատիվ իրավական ակտերով» բառերը փոխարինել «եթե ավելի կարճ ժամկետ նախատեսված չէ հաշվի բացման և սպասարկման պայմանագրով» բառերով, 
	Ընդունվել է:
	«հաշվի բացման և սպասարկման պայմանագրով» արտահայտության փոխարեն կիրառվել է Հավելված N 2-ի 5-րդ կետում արդեն իսկ կիրառվող «բանկային հաշվի պայմանագրով» արտահայտությունը:

	
	
	· Նախագծի Հից հանել «կամ ավանդային հաշիվ բացելու համար անհրաժեշտ տվյալները» բառերը: 
	Ընդունվել է:
	 

	
	
	· Նախագծի Հավելված N 1-ի Կարգը կարիք ունի հստակեցման, պարզեցման և համապատասխանեցման Օրենքի 27-րդ և 28-րդ հոդվածների պահանջներին:
	Չի ընդունվել:
	Ներկայացվող նախագիծը մշակվել է՝ հաշվի առնելով 2015 թվականի նոյեմբերի 24-ին ընդունված օրենքը:

	
	ՀՀ առողջապահության նախարարություն
24.12.2015թ.

ԱՄ/11.1/14937-15
	Ի կատարումն ՀՀ վարչապետի` 22.12.2015թ. թիվ 02/14.9/21855-15 հանձնարարականի, ուսումնասիրելով «Մինչև երկու տարեկան երեխայի խնամքի նպաստ նշանակելու և վճարելու կարգը հաստատելու մասին» ՀՀ կառավարության որոշման նախագիծը (այսուհետ` Նախագիծ), հայտնում եմ հետևյալը.

1. Նախագծի Հավելված 1-ով հաստատված կարգի (այսուհետ` Կարգ) 3-րդ կետում նշվում է, որ խնամքի նպաստը նշանակվում և վճարվում է, եթե ծնողը և երեխան բնակչության պետական ռեգիստրում հաշվառված են Հայաստանի Հանրապետության բնակության վայրի հասցեով: Կարգը, սակայն, չի կարգավորում այն դեպքերը, երբ ծնողը և երեխան հնարավոր է հաշվառված լինեն մի տարածքում, սակայն բնակվեն մեկ այլ տարածքում: Նման դեպքում վերջիններս զրկվում են խնամքի նպաստի իրավունքից: Ուստի, վերոնշյալ դեպքերին իրավակարգավորում տալու համար, անհրաժեշտ է Կարգում սահմանել համապատասխան դրույթներ:
	Չի ընդունվել:
	ՀՀ օրենսդրության համաձայն՝ անձը պարտավոր է հաշվառվել այն հասցեով, որտեղ բնակվում է:

	
	
	2. Առաջարկում եմ Կարգի 4-րդ կետի վերջին պարբերությունում կնիքով բառից հետո ավելացնել «(առկայության դեպքում)» բառերը, հակառակ դեպքում, ներկա ձևակերպմամբ, ստացվում է, որ գործատուն պարտադիր կերպով պետք է կնիք ունենա: 
 Մինչդեռ իրավաբանական անձանց դեպքում թե' ՀՀ քաղաքացիական օրենսգիրքը, թե' իրավաբանական անձանց առանձին տեսակներին վերաբերող օրենքները («Բաժնետիրական ընկերությունների մասին» ՀՀ օրենք, «Սահմանափակ պատասխանատվությամբ ընկերությունների մասին» ՀՀ օրենք և այլն) իրավաբանական անձի համար կնիք ունենալը որպես պարտադիր պահանջ չեն սահմանում: 
	Ընդունվել է:
	

	
	ՀՀ արդարադատության նախարարություն
25.12.2015թ., 01/14/16141-15

	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են: 
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	
	6. Նախագծում առկա են հստակեցման և խմբագրման կարիք ունեցող դրույթներ: Այսպես՝

1/ Նախագծի 2-րդ կետի 1-ին ենթակետով հաստատվող կարգի (այսուհետ՝ կարգ) 1-ին կետում «նշանակելուն և վճարելուն առնչվող» բառերն անհրաժեշտ է փոխարինել «նշանակելու և վճարելու հետ կապված» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի դրույթները:
	Ընդունվել է:
	Նախագծի 2-րդ կետի 1-ին ենթակետը խմբագրվել է:

	
	
	2/ Կարգի 2-րդ կետի 2-րդ ենթակետում անհրաժեշտ է սահմանել, որ «ծնող» հասկացությունը օգտագործվում է նույն իմաստով, ինչ որ «Պետական նպաստների մասին» Հայաստանի Հանրապետության օրենքի (այսուհետ՝ օրենք) 27-րդ հոդվածում, կամ հստակ սահմանել այդ հասկացությունը՝ համաձայն օրենքի 27-րդ հոդվածի: Նույն դիտողությունը վերաբերում է նաև նախագծի 2-րդ կետի 2-րդ և 3-րդ ենթակետերով հաստատվող N2 և N3 հավելվածների «Պայմանագրում կիրառվող հասկացությունները» գլուխների «ծնող» հասկացությանը:
	Ընդունվել է ի գիտություն:
	Համաձայն Կարգի 2-րդ կետի 2-րդ ենթակետի,  N2 հավելվածի 1-ին կետի 2-րդ ենթակետի և N3 հավելվածի 1-ին կետի 2-րդ ենթակետի՝ ծնողը «Պետական նպաստների մասին» Հայաստանի Հանրապետության օրենքի 27-րդ հոդվածում նշված  անձն է (ում նշանակվում և վճարվում է խնամքի  նպաստը).



	
	
	3/ Կարգի 6-րդ կետի 1-ին ենթակետից անհրաժեշտ է հանել «(տեղե​կացնել լրացուցիչ փաստաթղթեր ներկայացնելու անհրաժեշտության մասին)» բառերը, իսկ 7-րդ կետի առաջին նախադասությունից՝ «(տեղեկացնում է լրացուցիչ փաստաթղթեր ներկայացնելու անհրաժեշտության մասին)» բառերը՝ քանի որ կարգի 7-րդ կետի 5-րդ ենթակետի համաձայն՝ դիմումին կից ներկայացված փաստաթղթերի կամ դիմումում ներառված տվյալների՝ խնամքի նպաստ նշանակելու և վճարելու համար բավարար չլինելն արդեն իսկ նախատեսված է որպես խնամքի նպաստի նշանակումը մերժելու հիմք:
	Ընդունվել է:
	Կարգի 6-րդ կետի 1-ին ենթակետը և 7-րդ կետի առաջին նախադասությունը խմբագրվել են:

	
	
	4/ Կարգի 4-րդ կետի 1-ին ենթակետի «գ» պարբերության համաձայն՝ խնամքի  նպաստը վճարվում է կանխիկ կամ անկանխիկ եղանակներով, իսկ կարգի 26-րդ կետի համաձայն՝ խնամքի նպաստը կանխիկ եղանակով վճարելը գումարի տրամադրումն է անձամբ ծնողին կամ նրա լիազորած անձին՝ նոտարական կարգով վավերացված լիազորագրի հիման վրա: Մինչդեռ կարգի 7-րդ կետի 7-րդ ենթակետով սահմանվում է, որ տարածքային բաժինը մերժում է խնամքի նպաստ նշանակելը, եթե դիմումը ներկայացրել է այլ անձ, սակայն ընտրված է խնամքի նպաստը վճարելու կանխիկ եղանակը: Արդյունքում ստացվում է, որ տվյալ դրույթը հակասության մեջ է մտնում կարգի 4-րդ կետի 1-ին ենթակետի «գ» պարբերության և կարգի 26-րդ կետի դրույթների հետ: Այդ առումով կարգի 7-րդ կետի 7-րդ ենթակետն անհրաժեշտ է խմբագրել՝ համապատասխանեցնելով կարգի 4-րդ կետի 1-ին ենթակետի «գ» պարբերության և կարգի 26-րդ կետի դրույթներին:
	Ընդունվել է:
	Կարգի 7-րդ կետի 7-րդ ենթակետը լրացվել է բացառություն նախատեսող դրույթներում:

	
	
	5/ Կարգի 16-րդ կետի 7-րդ ենթակետի համաձայն՝ ծնողի` խնամքի նպաստ ստանալու իրավունքը դադարում է բնակչության պետական ռեգիստրում առկա տվյալների համաձայն՝ երեխայի կամ ծնողի օտարերկրյա պետության բնակության վայրի հասցեով հաշվառվելու դեպքում: Մինչդեռ կարգի 7-րդ կետի 2-րդ ենթակետի համաձայն՝ տարածքային բաժինը մերժում է խնամքի նպաստ նշանակելը, եթե ծնողը և երեխան, ըստ բնակչության պետական ռեգիստրի, հաշվառված չեն Հայաստանի Հանրապետության բնակության վայրի հասցեով: Արդյունքում ստացվում է, որ խնամքի նպաստ նշանակելու մերժման հիմք է հանդիսանում ծնողի և երեխայի Հայաստանի Հանրապետության բնակության վայրի հասցեով հաշվառված չլինելը, իսկ խնամքի նպաստ ստանալու իրավունքի դադարեցման դեպքում՝ օտարերկրյա պետության բնակության վայրի հասցեով հաշվառվելը: Այդ առումով հիշյալ դրույթներն անհրաժեշտ է համապատասխանեցնել: Նույն դիտողությունը վերաբերում է նաև կարգի 19-րդ կետի դրույթներին:
	Չի ընդունվել:
	Իրավակարգավորումների արդյունքում ձևավորվող վիճակն է՝ խնամքի նպաստը նշանակվում և վճարվում է բացառապես ՀՀ-ում բնակության վայրի հասցեով հաշվառված անձին:

Հարկ է նկատի ունենալ, որ.
1) անձը կարող է ԲՊՌ-ում չունենալ հաշվառման վայրի հասցե,
2) անձը կարող է ԲՊՌ-ում հաշվառվել ՀՀ-ում բնակության վայրի հասցեով (դադարել ՀՀ-ում բնակության վայրի հասցեով հաշվառված լինելը),

3) անձը կարող է ԲՊՌ-ում հաշվառվել այլ պետությունում բնակության վայրի հասցեով: 

Մոտեցումը հետևյալն է՝ 
1) բացառապես նշանակվում է (ստանալու իրավունքը վերականգնվում է), եթե հաշվառված է ՀՀ-ում բնակության վայրի հասցեով,
2) չի դադարեցվում, եթե անձը դադարել է հաշվառված լինել ՀՀ-ում բնակության վայրի հասցեով

3) դադարեցվում է այն դեպքում, երբ անձը ԲՊՌ-ում հաշվառվում է  այլ պետությունում բնակության վայրի հասցեով:

Հարկ է նաև նկատի ունենալ, որ առաջին դեպքում խոսք է գնում իրավունք տվող պայմանի մասին, իսկ երկրորդ դեպքում՝ դադարեցման հիմքի մասին, որոնք արդեն իսկ սահմանված են «Պետական նպաստների մասին» ՀՀ օրենքով:

	
	
	6/ Կարգի 23-րդ կետի համաձայն՝ յուրաքանչյուր ամսվա խնամքի նպաստը վճարվում է տվյալ ամսվա ընթացքում: Այդ առումով անհրաժեշտ է սահմանել հստակ ժամկետներ՝ խնամքի նպաստը վճարելու համար:
	Չի ընդունվել:
	Կիրառվում է նույն մոտեցումը, ինչ կենսաթոշակների դեպքում:

	
	
	7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 2-րդ կետի 2-րդ և 3-րդ ենթակետերով հաստատվող N2 և N3 հավելվածների գլուխների և կետերի համարակալումն անհրաժեշտ է վերանայել՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի դրույթները:
	Ընդունվել է:
	

	
	
	8. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Ընդունվել է:
	ՀՀ ֆինանսների նախարարության կարծիքը կցվում է:

	
	
	9. Նախագիծն անհրաժեշտ է համապատասխանեցնել սույն եզրակացության 6-րդ, 7-րդ և 8-րդ կետերին:
	Ընդունվել է:
	

	
	 ՀՀ ֆինանսների նախարարություն
25,12,2015թ.

	        ՀՀ ֆինանսների նախարարությունը քննարկելով  «Մինչև երկու տարեկան երեխայի խնամքի նպաստ նշանակելու և վճարելու կարգը հաստատելու մասին» ՀՀ կառավարության որոշման նախագիծը հայտնում է, որ վերջինիս վերաբերյալ, իր իրավասությունների շրջանակում, դիտողություններ և առաջարկություններ չունի:
	Ընդունվել է ի գիտություն:
	

	
	ՀՀ կենտրոնական բանկ (համաձայնեցվել է աշխատանքային կարգով)
	Դիտողություն և առաջարկություն չունեն:
	Ընդունվել է ի գիտություն:
	


